Яр Чаллы шәһәре 12 нче татар мәктәбенең 
югары категорияле татар теле һәм әдәбияты укытучысы 
Загирова Гөлнара Шарипян кызы,

1нче категорияле физика укытучысы 
Гилазутдинова Резедә Габдулла кызы
Кереш сүз

Интеграль дәрес – берничә укытучының уртак хезмәт җимеше. Гадәттә белемнәрне гомумиләштергәндә һәм системалаштырганда әлеге дәрес төрен сайлау нәтиҗәле була, ләкин укытучылардан зур хезмәт сорый. Интеграль дәрес алдан җентекләп уйланылырга, дәрес этаплары үзара яраша торган итеп билгеләнергә, эш төрләре игътибар белән сайланган булырга тиеш. Дәрестә файдалана торган материал, башкарыла торган биремнәр укучы өчен яңалык булмасын. Шул ук вакытта аның өстәмә мәгълүмат алуы, белемен камилләштерүе, ныгытуы, чыгыш ясарга тиешле балалар белән алдан ук нәтиҗәле эш алып бару зарур. Алар, әйтәсе һәр сүзне күңел аша үткәреп, аңлап сөйләргә тиеш. Бу Г.Тукайга багышланган дәрестә татар әдәбияты һәм физикадан булган белемнәр кабатлана.

Дәреснең темасы: Габдулла Тукай иҗатында физик күренешләр
Дәреснең максатлары:
1. Физика фәненең табигать белән тыгыз бәйләнештә булуын күрсәтү.
2. Дөньяга фәнни караш, Тукай шигъриятенә мәхәббәт тәрбияләү, аның иҗаты белән горурлану хисләре уяту.
3. Физикадагы фәнни тәгълиматны Тукайның үткен күзәтүе, зирәклеге, бай тормыш тәҗрибәсе аша аңлата алуын җиткерү.

Дәрескә куелган бурычлар:
1. Габдулла Тукай шигырьләрен укып чыгу, танышу.

2. Физик күренешләрне искә төшерү.

3. Шигырь юлларында булган физик күренешләрне табу һәм билгеләү.

Күрсәтмәлелек: компьютер, интерактив такта, мультимедиа ярдәмлек, видеофрагмент, анимацияләнгән сурәтләр, белемнәрне ныгыту һәм тикшерү өчен интерактив күнегүләр.
Эш төрләре:
1) презентация

2) телдән җавап бирү

3) интерактив күнегүләр

4) язмача күнегүләр

5) видеофрагментлар

6) анимацияләнгән сүрәтләр

7) әңгәмә

Дәрес барышы:
1. Оештыру
Укытучы: Г.Тукай бүгенге көндә дә шигърият күгендә балкып янган якты йолдызларның иң зурысы.
Тукайның гомере йолдыз атылгандай кыска булган.
Ул җир йөзендә бары тик 27 ел гына яшәгән. Нибары 8 ел гына иҗат иткән. Шулай булса да ул искиткеч зур, бәя биреп бетермәслек рухи мирас калдырган.
Тулар-тулмас сигезьеллык иҗат гомерендә аның тарафыннан, галимнәр хисаплавы буенча, 10 меңнән артык шигырь, баллада, җыр, бәет, мөнәҗәт, 350 дән артык проза әсәре: хикәяләр, истәлекләр язылган.

Бүгенге дәресебез Г.Тукайга багышлана.

Укучылар, әйтегез әле Г.Тукай белән физика арасында нинди бәйләнеш бар микән? (Физика табигать турындагы фән, ә Г.Тукайның бик күп шигырьләре табигать турында).
Дөрес, балалар бүген без сезнең белән Г.Тукай шигырьләреннән физик күренешләрне табарбыз һәм шулай ук шигырьләрнең исемнәрен дә белергә кирәк булачак.

2. Төп өлеш

Тукай һәм физик күренешләр:

Видеофрагмент “Кеше һәм әйләнә-тирә дөнья”

Әңгәмә “Физик күренешләр”

Җылылык күренешләре

Бу өзекләр Г.Тукайның нинди шигырьләреннән? Нинди физик күренешләр тасвирланган?

Җир йокысы
“Кырга ак кардан
Юрган ябынган
Җир язга чаклы
Йокыга талган...
Коену көн саен
Кояш нурында
Аннан соң
Төшкән чык төндә...”
Су анасы
“Җәй көне. Эссе һавада мин суда коенам, йөзәм. Чәчрәтәм, уйныйм, чумам, башым белән суны сөзәм...”
(җылыну, суыну, чык төшү күренешләре)
Буран
“Тик кенә торганда
капланды томанга бар һава,
Кар оча, кар себрелә, кар
котырына һәм кар ява...”
Кышкы кич
“Тышта иссен ачы җилләр, тузсын карлар,
Өй түбәсе саламнары килсен тар-мар,
Суыклыктан очар кошлар очалмасын,
Синең урын җылы, әйбәт, - ни кайгы бар?”
(суыну, томан төшү күренеше)
Яз галәмәтләре
“Язлар җитте, карлар
эри башладылар...
Дәрьяларда бозлар ага тау-тау булып...
Һаваларда кошлар оча болыт-болыт...”
Яз
“Эрергә башлады бозлар вә карлар,
Томаннар чыктылар җирдән вә парлар...
Кояш та җып-җылы нурлар сачадыр,
Күңелсез җир йөзе күңелен ачадыр...”
(җылыну һәм эрү күренеше)
Физик биремнәр:
I) Хатаны тап
1.
а) җылыну
б) эрү 
в) бату
г) пар ясалу 

2.
а) [image: image2.png]mAt

3. 
а) нурланыш

б)конденсация 
 
в) җылыүткәрүчәнлек
г)конвекция 
II) Физик күренешләргә формулаларны туры китерегез

а) җылыну 1 [image: image10.png]



б) конденсация 2 [image: image12.png]

в) кату 3 [image: image14.png]Q = cmAt




г) пар ясау 4 [image: image16.png]



III) Туры китерүгә бирем 

1) пар ясалу 
2) җылыну
3) эрү
4) боз
5) су 
Яктылык күренешләре: 
Видеофрагмент “Ай һәм кояш тотылу”

Интерактив күнегү “Күләгә һәм ярымкүләгә конуслары”
Ай белән Кояш.
“Һималая тау өстендә алтын бишек,
Кояш йоклый һәр кич шунда төшеп.
Җил төн буе йоклаганын саклап тора,
Тирбәтә һәм өстен каплап тора...
Каты йоклап Ай бишектә
Торып чыга, көлеп җиргә нурын чәчә...” 
Буран
Карны җиңгән күк, төшә тонык ай яктысы;
Ай да куркынган шикелле: бер сары, бер ак төсе. 
(көн белән төн алышыну күренеше)
Бала белән күбәләк
 “Мин торам кырларда, 
Болында, урманда,
Уйныймын, очамын
Якты көн булганда. 
Иркәли һәм сөя
Кояшның яктысы;
Аш буладыр миңа
Чәчәкләр хуш исе...” 
Иртә
“Иртә. Дөнья җанлана
Мәшрикъ ягы аллана,
Кояш чыгып, нурлары
Төшеп җиргә ялгана. 
Яктыра кала. Урамнар,
Кырлар, якын урманнар,
Таулар, бакчалар
Нурга гарык булганнар...” 

(диффузия һәм яктылык таралу күренешләре)
Су анасы
“Көнгә каршы ялтырый
кулындагы алтын тарак;
Шул тарак белән утыра
тузгыган сачын тарап...” 
Булмаса
“Сүрәтеңнең иң чыны, бел:
 шагыйрең күңлендәдер;
 Көзгеләрдән чын төсеңне
 күрмисең – ул булмаса...” 
(яктылык кире кайтарылу күренеше)
Видеофрагмент “Ай һәм кояш тотылу”
Физик биремнәр:

Интерактив күнегү.

Артыгын алып куй
1. 
а) яктылык кайтарылу
б) яктылык сыну
в) яктылык бөгелү

г) яктылык таралу 
2.
а) төнъяк балкышы
б) салават күпере 


в) ай тотылу


в) лепрекон күпере
3.
а) төшү почмагы

б) кайтарылу почмагы


в) туры почмак

г) сыну почмагы 

Механик хәрәкәт
Кәҗә белән Сарык хикәясе
“Китте болар кырга таба сәфәр чыгып.
Китте болар. Бара, һаман бара, бара,-
Күренмидер күзләренә ак һәм кара...” 
Су анасы
“Чаптым авылга, таракны тиз


генә элдем дә мин
 Күрмимен алны вә артны, и
 

чабам мин, и чабам;
 Ашыгам, тирлим, пешәм һәм


кып-кызу уттай янам...” 
(тизләнешле хәрәкәт күренеше)

Печән базары, яхуд Яңа Кисекбаш
“Тәгәрәп юл уртасыннан таш килә,
Таш түгел лә – бер киселгән Баш килә.
Баш килә, шундый каты, шундый кызып,
Полный ход килгән трамвайдан узып...
Ул барадыр йөгрек аттан да каты
Һәм җәядән аткан уктан да каты...” 
Кызыклы шәкерт
“Әйдәле, Акбай! Өйрән син, арт аягың берлә тор;
 Аума, аума! Туп-туры тор, төз утыр, яхшы утыр!” 
(тизлекле һәм тигезсез хәрәкәт күренешләре)

Күгәрчен
“Якыннан шул вакытта узды Лачын,
Җәеп, селкеп канат атлы колачын...” 
Бер татар шагыйренең сүзләре
“Пушкин илә Лермонтовтан үрнәк алам,
Әкрен-әкрен югарыга үрләп барам;
Тау башына менеп кычкырмакчы булам,
Биек җир бит, егълырмын дип шүрләп калам...” 
Эшкә өндәү
 “И сабыйлар! Эшләгез сез, иң мөкаддәс нәрсә - эш,
 Эш агачы һәрвакытта бик юмарт –  китрер җимеш...” 
(Тирбәнү, югарыга хәрәкәт күренешләре һәм механик эш)

Видеофрагмент “Туры сызыклы тигез үзгәрешле хәрәкәт”

Интерактив күнегү “Механик хәрәкәт”
Электр күренешләре

Карлыгач
 “Күк күкрәсен, ялтыр – 
йолтыр килсен яшен,
Төн буена нинди каты 
җил исмәсен...” 
Җәй көнендә
“Якын урманның артында
яшеннәр ялтырый аз-аз,
Ерактан, әллә кайдан,
ишетелә күк күкрәгән аваз!” 
(яшен яшьнәү – электр бушануы күренеше)
Кичке теләк
“Күп тә үтмәстән, утым ялт-йолт итә һәм селкенә,
“Гөлт!” итеп актык нурын бер күрсәтә, аннан сүнә...” 
Печән базары, яхуд Яңа Кисекбаш
“Һәм үрә торды батырның чәчләре,
 Газбилә авызыннан утлар чәчрәде...”
(ут яну һәм электрлашу күренеше)

Тавыш таралу күренеше:
Җир йокысы
“Урман шаулавы, 
Күкләр күкрәве,
Кошлар сайравы 
Яңгыр аннары...” 

Эш беткәч уйнарга ярый
 “Өй түрендә шул заман
 сайрый ботакта сандугач,
 Ул да шул бер сүзне сайрый
 “Әйдә тышка, күңлең ач!” 
Шүрәле
“Барча кош-корт йоклаган булганга, 
урман тын икән. Шундый тын...” 
3. Йомгаклау

Габдулла Тукайның табигатькә булган мәхәббәте чиксез һәм саф. Табигать шагыйрьнең бердәнбер җылы кочагы, аны шатландыручы да, күңелен юатучы да булган.
 Табигатьтә булган физик күренешләрне Тукай үзенең үткен күзәтүе, зирәклеге, бай тормыш тәҗрибәсе аша бик оста аңлата алган.
 Һәр шигырендә төрле физик күренешләрне билгеләп була, ләкин бу кыска чыгышта барлык шигырьләрендә дә физика белән булган бәйләнешне күрсәтеп бетерергә мөмкин түгел.
 Бөек иҗаты, үлемсез шигърияте белән Тукай бүгенге көндә дә әдәбият күгендә якты йолдыз булып яна.
Аның иҗат мирасы һәм рухи яктылыгы – безнең горурлыгыбыз. Без бүген дә аның иҗаты алдында баш иябез, шигъриятенә сокланабыз һәм һәрчак аннан үрнәк алабыз.

Кулланылган әдәбият
1. "Габдулла Тукай иҗатында физик күренешләр". ТР Яшел Үзән муниципаль районы С.К. Гыйматдинов исемендәге Осиново гимназиясенең 7А сыйныф укучысы Гатауллина Алинә; җитәкчесе: 1 кв. категорияле физика укытучысы Еремеева Рузинә Рәхим кызы (чыганак: http://belem.ru/node/3197)

